
Маҡсат. Өйрәнелгән тел материалдарын һөйләү һәм яҙыу телмәрендә оҫта итеп ҡуллана белеүҙе камиллаштырыу, умартасылыҡ, бал ҡорттары өлкәһенә ҡараған һүҙлек байлығын арттырыу, тәбиғәткә, бал ҡорттарына иғтибар һәм ихтирам тойғоһо тәрбиәләү, һөнәр – шөғөл һайлауға йүнәлеш биреү.

Йыһазландырыу. Картина репродукцияһы, һүҙлек, фотоһүрәттәр күргәҙмәһе.

Эпиграф. Эҙләгән ҡорт бал табыр, эшләгән кеше мал табыр (мәҡәл)

Дәрес барышы.


I Ойоштороу мәле


Һаумыһығыҙ!
II Маҡсат ҡуйыу:

Уҡыусылар, бөгөнгө дәресебеҙҙә Әҙиә Ситдикованың “Бал еҫе” картинаһы буйынса эш алып барырбыҙ. 
III  Белемде актуалләштереү 
Һеҙгә был картинаны ҡарарға, уның менән танышырға ваҡыт бирелгәйне инде. Хәҙер рәссам тураһында тыңлап үтәйек.

Уҡыусы сығышы.


IV Белемдәрҙе дөйөмләштереү һәм системаға һалыу

Картина буйынса эш башлағансы,таҡталағы һүҙлеккә иғтибар итегеҙ:

кәрәҙ – бал ҡорто менән иңкештең күҙәнәкле балауыҙы
тәпән – ағастан эшләнгән һауыт

батман – ҙур һауыт

һөлгө - сигелгән таҫтамал

туҫтаҡ – ағастан соҡоп эшләнгән аҙыҡ-түлек һала торған һауыт

Картинаға иғтибар итегеҙ.

Алғы планда нимәләр һүрәтләнгән?


Артҡы планда ниҙәр күрәбеҙ?


Картинала рәссам ниндәй төҫтәр ҡулланған? Балды ниндәй төҫтәр менән һүрәтләй? Ниндәй төҫтәр өҫтөнлөк итә? Ни өсөн?

Умартасының өйө нисек һүрәтләнә?Хужаны ниндәй итеп күҙ алдына килтерәһегеҙ?

Картинала күрһәтелмәгән йәнә ниндәй персонаж бар?

Авторҙың был персонаждарға мөнәсәбәте ниндәй?


Картинала һүрәләнгән йыл миҙгеле хаҡында ниҙәр әйтә алаһығыҙ? Йәйҙең ҡайһы ваҡыты?

Бер уҡыусы М. Ишбулатовтың “Июль” шиғырын уҡый.
Йәй уртаһы.

Ҡояш ергә

Шул тиклем йомарт, алсаҡ.
Тау битенә, туғайҙарға

Һипкән ҡып – ҡыҙыл мунсаҡ.

Еләк тирә бала-саға,

Еңгәй,инәй,апайҙар.
Яландарҙа ла эш ҡайнай,-

Кәбән һала ағайҙар.

Көндәр аяҙ,

Алыҫтарҙа

Зәңгәрләнә офоҡтар.
Йүкәлектән, болондарҙан

Бал ташый күндәм ҡорттар.


Ни өсөн картина “Бал еҫе” тип аталған? Был картинаға ҡарап балдың еҫен тойоп буламы?

Балдың,бал ҡортоноң ниндәй сифаттары тураһында әйтә алаһығыҙ?


Башҡорт халҡы элек –электән солоҡсолоҡ, умартасылыҡ менән шөғөлләнә,халыҡ ижадында был нисек сағыла?


Башҡорт балы  өс алтын миҙалға  лайыҡ булған:

1900 йылда Парижда уҙғарылған Бөтә Донъя Йәрминкәһендә


1961 йылда Эрфуртта Халыҡ – ара күргәҙмәлә

1971 йылда Мәскәүҙә умартасыларҙың Халыҡ – ара Конгресында


Башҡорт ҡорто көмөш миҙалға лайыҡ булған.

Көньяҡ Урал урмандарындағы умарталыҡтарҙан алынған йүкә балы үҙенең ғәжәп һәйбәт сифаттары менән дан тота.Үҙе тәмле,үҙе туҡлыҡлы, үҙе шифалы был тәбиғәт бүләген кеше бик боронғо замандарҙа уҡ юғары баһалаған, уның тураһында бик күп әҫәрҙәр ижад иткән.


 Бер уҡыусы Р.Бикбаевтың “Йүкәләрҙән һығылып бал тама...” шиғырын уҡый.


Ике уҡыусы бал тураһында белешмә уҡып китә


V Рефлексия

Ә. Ситдиҡованың был картинаһы ниндәй тойғо ҡалдырҙы?
Сигнал карточкалары ҡулланыу.Дәлилләү

Бал – йәнгә сихәт,тәнгә шифа,йөрәккә дауа,көс биреүсе дан ризыҡ. Рәссам был картинаһы менән башҡорт балына дан йырлай.

Өй эше. Ирекле формала ижади эш(инша,шиғыр...) 

Баһалау.

